
Макала болочок педагогдорду тарбиялоонун мазму-

нун кыргыздардын салттык маданиятындагы жубайлык 

мамилелер, гендердик-ролдук стереотиптер жөнүндөгү 

илимий таанымдык  маалыматтар  менен камсыз кылуу 

максатын көзөмөл тутат. Изилдөөнүн материалдары дис-

циплиналар аралык мамиленин негизинде талдоого алынган. 

Макалада педагогдун үй-бүлөдөгү ролдук маданияты жа-

гынан башкаларга үлгү эталон болууга тийиш экендигин 

белгилоо менен, тарбиялоодогу ата-энелерге кеңешчилик 

көмөкчүлүк милдеттери да бар экендигин баса белгиген. 

Компетенттүүлүктүн зарыл компоненттеринин бири – 

кыргыздардын салттык маданиятындагы гендердик-рол-

дук стереотиптер туралуу билимдер. Гендердик мада-

ний  ролдорду түпкү эволюциялык өңүттө  ар кандай мада-

ният ареалында аялдар жана эркектердин гендердик ролу 

тууралуу айрымалуу  түшүнүктөр, эреже салттары туу-

ралуу да соз болот.Ушундан улам макалада дал ушул меселе 

туралуу илимий таанымдык табылгалар сунушталган.  

Негизги сөздөр: кыргыздар, салттык маданият, ген-

дер, рол, стреотип, аялзаты, эркектер, жубай, жубайлык 

мамиле. 

Статья ставит своей целью обеспечение содержания 

воспитания будущих учителей научно-познавательной ин-

формацией о супружеских отношениях, гендерно-ролевых 

стереотипах в традиционной кыргызской культуре. Мате-

риалы исследования проанализированы на основе междис-

циплинарных подходов. В статье четко определяется роль 

родительского консультирования в воспитании детей, при 

этом отмечается, что учитель должен быть образцом для 

подражания другим с точки зрения ролевой культуры в 

семье. Одним из необходимых компонентов компетентнос-

ти является знание гендерных ролевых стереотипов в тра-

диционной кыргызской культуре. В фундаментальном эво-

люционном контексте гендерных культурных ролей суще-

ствуют разные концепции и правила, о гендерных ролях 

женщин и мужчин в различных культурных сферах. По 

этой причине в статье предложены научно-познаватель-

ные результаты по данному вопросу. 

Ключевые слова: Кыргызы, традиционной культуры, 

пола, роль, женщины, мужчины, пары, супружеские отно-

шения. 

The article aims to provide the content of upbringing for 

future teachers by eliciting family relationship in Kyrgyz tradi-

tional culture and the stereotypes of gender roles through scien-

tifically and cognitively tested theories. Research materials are 

analyzed on the based of interdisciplinary approaches. The ar-

ticle clearly defines the role of the parents’ counciling in the 

upbringing of children, by noting that the teacher should be a 

model for others in terms of the role of culture in the family. One 

of the essential components of competence is the knowledge of 

gender role stereotypes in traditional Kyrgyz culture. In the fun-

damental evolutionary context, there are different concepts and 

rules of gender role culture, about gender roles of women and 

men in different cultural spheres. Therefore, the scientific and 

cognitive findings are offered in this field for the given article. 

Key words: kyrgyz, traditional culture, gender, role, wo-

men, men, couples, marital relations. 

В.А. Сухомлинский “Ар бир үй-бүлө – бул коом-

дун күзгүсү, ошондуктан үй-бүлө турмушу: балдарга 

болгон сүйүүгө, сезимталдыкка, түшүнө билүүгө жа-

на талап коё билүүгө негизделип, балдар үй-бүлөдө 

адамгерчилик мектебинен өтүүсү керек”, - деп жазган 

[1]. Бүгүнкү студент жаштар эртең педагогикалык ке-

сипке ээ болуу менен бирге  үй бүлө ээлери болот. 

Ата-эне болуу же чоң ата, чоң эне болууга окутуп 

даярдоочу билим берүү мекемелер жок. Мындай иш 

мугалимдерди даярдоочу  жогорку окуу жайларда да 

көз кырынан чыгып, баары турмуш агымы менен 

ишке аша берет дегендей ишаарат деңгээлинде калып 

келет. Биздин пикирибизде айрыкча болочок педагог-

дорду даярдоодо алардын гендердик ролдук мада-

ниятка тарбиялоо ишине кайдыгер кароо алардын бү-

түндөй кесиптик педагогикалык маданиятынын толук 

экендигине шек жаратат. Педагог бардык жактан, 

анын ичинде үй-бүлөдөгү ролдук маданияты жагынан 

да башкаларга үлгү эталон болууга тийиш. Анткени, 

башка функциялары менен катар ата энелерге кеңеш-

чилик көмөкчүлүк милдетти да аркалайт. Ата-энелер-

дин мындай милдетти аркалап кетүүгө моралдык-пси-

хологиялык жактан даярдоо, аларды педагогикалык 

билим жана билгичтиктердин белгилүү бир көлөмүнө 

ээ кылуу б.а. аларды өздөрүнүн компетенттүү партнё-

руна айландыруу мугалимден бөтөнчө компетент-

түүлүктөрдү талап этет. Ал компетенттүүлүктүн за-

рыл компоненттеринин бири кыргыздардын салттык 

маданиятындагы гендердик ролдук стереотиптер туу-

ралуу билимдер. Ушундан улам макалада дал ушул 

маселе туралуу илимий таанымдык табылгалар су-

нушталган. 

Гендердик-маданий  ролдорду түпкү эволюция-

лык өңүттөн алып караганда орток жагдайлар арбын 

экендигин этибарга албай коюуга болбойт. Ошентсе 

да ар кандай маданият ареалында аялдар жана эркек-

тердин гендердик ролу тууралуу айырмалуу  түшү-

нүктөр, эреже салттар жашайт.  

Каралып жаткан маселе этнопедагогиканын 

предметине тиешелүү болсо да аны дисциплиналар 

аралык изилдөөлөрдүн натыйжаларына таянуусуз ай-

кындоо, чечүү мүмкүн эмес деп эсептейбиз. Арийне 

бул жагдай бизге  тарых, фольклор, тил, саясат, со-

циология, философия тармагындагы изилдөөлөрдүн 

натыйжаларына кайрылуга түрткү берет.  

Кыргыздардын салттык турмушунда кажар күч-

тү талап кылган эмгектин түрлөрү арбын болгондук-

тан турмуш тиричилик өткөрүүдө аялдарга салыш-

тырмалуу эркектердин ролу жогору болгондугуна 

карабастан үй-бүлөлүк турмушта аялдын орду да че-

чүүчү болоорун моюндашкан. Салттык мал чарбачы-

лык эмгектин өзү  гендердик ролдордун тең салмак-

туулугунун сакталышына  себеп болгон. С.М. Абрам-

зон белгилегендей: “Кыргыздын чарбачылыгында ар 

кыл үй тиричилик жумуштары кыйла маанилүү орун-

да турган, ал тиричиликтер мал чарбачылыктын про-

дуктыларын иштетүү менен байланышкан. Эркектер 

жазында жана күзүндө кырккан койлордун жүнүнөн 

аялдары ийик менен жип ийришкен. Алар өрмөктө 

ошол жиптерден таарлардын түркүндөрүн токуп ке-

ментай, чепкен, чапан, шым, кап, куржун, ошондой 

эле боз үйдүн эмеректерин, жипшурууларды даяр-

дашкан» [2]. 

Кыргыздардын салттык түшүнүгүндө табиятта 

бардык нерсе жуп болуп бири-бирисиз жашоо кечире 

албайт. Биздин пикирибизде жубай сөзүнүн башатын-

да “жуп”, “шерик” сөзү жатат.  Бул сөздүн өзүндө би-

ри-бирине тең укуктуу эки жыныстуу адамдын жашоо 

формасынын маани-маңызы ачыкталат. 

Кыргыз эли үй-бүлөнүн негизин аялдар түзөөрүн 

“Аял үйдүн куту” деген макалы аркылуу ырасташкан. 

Буга байланыштуу кыргыз элинин тарыхый өнүгүш 

этаптарындагы гендердик маданияттын дүйнөлүк ма-

даният дөөлөттөрү менен тектеш өрнөктөрү тууралуу 

Ч.Айтматов мындай деп  жазган: «Эпостун бийик гу-

манизми ыймандык сабагындагы таасын тартылган 

аялдын образынан эле сезилет. Ал гана эмес, бүгүнкү 

күндүн эстетикалык талабы, түшүнүгү менен мамиле 

кылсаң, эпостогу аял анчейин ишкер, колунан көөрү 

төгүлгөн уз гана эмес, эң оболу ал өзүнчө сын көз ка-

рашка ээ болгон индивид, инсан. Ошону менен бирге 

ал жоокердин теңтайлаш шериги, акылман кеңешчи-

си, баатырдыгынан да кем калбаган жан жолдошу. 

Ошол түнт заманда дүйнөлүк прогрессинен сырткары 

шартта жаралган элдин эпосунда аялга ушундай баа 

берип, аялдын акылын, ибаатын, ишмердүүлүгүн баа-

тырдыгын романтизациялаган көркөм чыгармага 

азыр да таң калбай кароого мүмкүн эмес» [3]. Атактуу 

кыргыз жазуучусунун бул пикири кыргыз элининин 

салттык маданиятын сырттан карап баалаган башка 

өлкөлөрдүн аалымдарынын байкооолору менен тас-

тыкталган. 

Алсак, Феликс Рокка өзүнүн XIX аягына таан-

дык   “Памир жана Алай  кыргыздары” аттуу  эскерүү 

эмгегинде кыргыздардын гендердик маданиятына 

мындайча баа берген: “ «Алар эч качан жүзүн жаап, 

өзбек, тажик аялдарындай болуп басынышпайт, 

тескерисинче, өз эркектери менен тең катар укукка 

ээ болушат. Үй-бүлө жана уруу маселелери чечилип 

жатканда аялдардын ою да сөзсүз эсепке алынат», - 

деп жазган [4]. Саякатчы аялдардын коом турмушун-

дагы функционалдык ролундагы айрым өзгөчөлүк-

төрдү төмөнкүчө белгилеген: «Ал тургай согуш учу-

рунда, же башка бир тополоң болгон күндөрдө да, 

кыргыз аялы тынч отура албайт, кээде алар өз боз 

үйүнүн бейпилдигин коргоо үчүн кармашка кирген 

учурлар болгон. Байыркы авторлордун Каспий боюн-

да көчүп жүрүшкөн амазонкалар жөнүндөгү аңгеме-

лери кыргыз жана түркмөн аялдарынын ат үстүн-

дөгү турмушун элестетет. Эрктүүлүгү, чарбачыл 

акылмандыгы менен Азия талааларынын аялдары 

ХIII кылымда эле Туран өлкөлөрүнө саякатка барыш-

кан европалыктарды таңдандырган» [5]. 

Ал эми  И.П. Ювачев Курманжан датка жана ал 

жашаган кыргыз коомундагы аялзатынын статусун 

тектеш кошуна элдер менен салыштырып артыкчы-

лыктуу жактары бар экендигин  мындайча айткан: 

«Кыргыздардын аялдары тышта болобу, үйдө болобу 

өз каалаганындай жүрө берет. Ал жүзүн бирөөдөн эч 

качан жашырбайт. Кийген кийимдери да кудум эле 

эркектердикиндей, ийиндерине чаар чапан жабыны-

шат, баштарында болсо ак элечек. Бир болгон айыр-

масы - аялдар элечекти ээк алдынан байланып алы-

шат. Кыргыз аялы ат үстүндө эркин жүрөт, чарба-

чыл, конок-кечени жайдары тосуп алган үй ээси» [5]. 

1898-жылы Туркестанские ведомости журна-

лына жарык көргөн бир маалыматта кыргыз аялдары-

нын ошол катаал доордогу акыл дарамети өтө  сукта-

нуу  менен мүнөздөлүп анын себеби  «бул жерде эч 

таң кала турган нерсе жок, анткени кыргыздарда 

акылдуу аялдар зор таасирге бөлөнүп келген», - деп 

ачыкталат [6]. 

Соңку доордогу бул интегралдык бүтүндөмө мү-

нөздөмөлөрдөн байыртан бери кымындайдан кына-

лып, түптөлүп, калыптанып келген уңгулуу маданият-

тын издерин көрүүгө болот. Бул маданияттын баалуу-

луктары башатын байыркы мифтерде да катталып 

калган. Аялдар тууралуу байыркы маданияттын уңгу-

лары обол Умай-эне феномине топтолгон. “Умай 

Кудай түшүнүгү  качандыр бир кезде байыркы жалпы 

адамзаттык мотив менен бардык жандууну жаратуучу 

тукумчулдуктун, түшүмдүүлүктүн символу” [7, 35-

б.].  

Махмуд Кашгаринин сөздүгүндө Умай эне тү-

шүнүгү байыркы кыргыздардын көз карашына тек-

теш мааниде төмөнкүдөй чечмеленет: (мим). Умай – 

жолдош, эш, тон (аялдар төрөгөндө баладан кийин тү-

шө турган баланын жолдошу). Адатта кыргыздар тө-

рөт үстүндө Умай энени оозго алышкан. Макалда 

мындай деп келет: “умайңа табынса уғул болор” – 

умайга (умай энеге) сыйынса, уул болор [4, 249-б.]. 

Төрөткө ким жардам берсе ал уулдуу болот. Аялдар 

муну жакшылыкка жорушкан. 

Аялзатынын баатырдык насили тууралуу аңыз-

дар дүйнө элдеринин бардык эпосторунан учурайт. 

Атактуу окумуштуу В.М. Жирмунскийдин пикири 

боюнча баатыр аялдардын образдары грек мифтерин-

деги “амазонкалар”, орус былиналарындагы “каарман 

жоокер аялдар” (удалые поленицы), байыркы сканди-

нав жана кельт эпикалык аңыздарындагы жана Фир-

доусинин «Шахнамесиндеги» баатыр аялдар (девы-

воительницы) аркылуу берилген [8, 2]. Ал эми түрк 

тектүү көчмөн элдерде аялдардын бейнеси дээрлик 

бардык эпостордо жолугуучу салттык кубулуш. Ал-

сак, хакас фольклорунда «Алтын Арыг», «Ай 

Хуучин», «Ай-Арыг», «Алтын-Сабах», «Ах-Чибек-

Арыг» сыяктуу аялдардын жоокердик, баатырдык 

салттарына арналган чыгармалар кезигет. Көчмөн 

турмуштун шарттарына ылайык түрк элдеринде атка 

минүүгө, кылыч кармоого даярдык аял затынан да та-

лап кылынган. Ал эми кыргыз фольклорунда айтылуу 

эпостордон тышкары аял затынан чыккан мекенчил, 

баатыр аялдарга арналган Гүлгаакы, Кыз Сайкал, 

Жаңыл Мырза, Кыз Дарыйка сыяктуу дастандар бар. 

Мындай образдар көчмөн турмуштагы социалдык 

шарттардын туундусу. Көчмөн түрк элдеринде шарт-

ка жараша жаш аялдардын көпчүлүгү кыска канжар 

менен жүрүшкөн. Башка сөз менен айтканда эл-жерди 

коргоого аялдардын активдүү катышышын көчмөн 

турмуштун өзү шарттаган. Буга байланыштуу 

“Манас” эпосундагы Сайкалдын образы өзгөчө бөлү-

нүп турат. Сайкал С.Каралаевдин айтуусунда нойгут-

тун каны Карачанын,С. Орозбаковдо калмак Карача-

нын (Каткалаң) кызы. Дээрлик бардык варианттарда 

Кыз Сайкалдын баатырдыгын даңазалоо башкы лейт-

мотив катары ачыкка чыгат. Ал Манас менен жекеме 

жеке сайышка чыгып жеңип койо жаздаган эпизоддор 

да бар [9]. Сайкал эркектер бирдей даражада эрдик, 

каармандык көргөзүп мекенин, калкын ач көз душ-

мандардан коргогону үчүн тарыхта Кыз Сайкал, Баа-

тыр Сайкал феноменин жараткан [10]. Кыргыз  эпика-

лык чыгармалар арасында урууларга бөлүнгөн быты-

ранды элди, ар бир урууну башкарган баатыр аялза-

тынын образын ташыган «Жаңыл Мырза» аттуу дас-

тан бар. Кыргыздардын түптүү гендердик маданияты 

Жаӊыл мырза ургаачы болсо да эркектик эл башчы-

лык, баатырдык каада күткөнүн өөн кабыл албай 

реалдуу тарыхый адам катары кабылдашып келечек 

муундар үчүн үлгү тутушкан. Ал башкалардан артык-

ча кайраттуулугу, жалтанбастыгы, акыл парасаты ме-

нен өз элининин ишеничине арзып, эр жигиттерди 

https://ky.wikipedia.org/wiki/%D0%9A%D0%B0%D1%80%D0%B0%D0%BB%D0%B0%D0%B5%D0%B2,_%D0%A1%D0%B0%D1%8F%D0%BA%D0%B1%D0%B0%D0%B9
https://ky.wikipedia.org/wiki/%D0%9D%D0%BE%D0%B9%D0%B3%D1%83%D1%82_%D1%83%D1%80%D1%83%D1%83%D1%81%D1%83
https://ky.wikipedia.org/wiki/%D0%9D%D0%BE%D0%B9%D0%B3%D1%83%D1%82_%D1%83%D1%80%D1%83%D1%83%D1%81%D1%83
https://ky.wikipedia.org/wiki/%D0%A1%D0%B0%D0%B3%D1%8B%D0%BC%D0%B1%D0%B0%D0%B9_%D0%9E%D1%80%D0%BE%D0%B7%D0%B1%D0%B0%D0%BA_%D1%83%D1%83%D0%BB%D1%83

артынан ээрчитип калмактарды талкалап элине азат-

тык алып берет. Азаматтан калышпаган эр жүрөктүгү, 

көзгө атар мергендиги аялзатына таандык калыстык, 

боорукердик, ак көңүлдүк, туруктуулук өңдүү жакшы 

сапаттар менен бекемделип, образдын элдик мүнөзүн 

ого бетер арттырат.  

Ал канчалык каайраттуу баатыр сымал каада 

күткөн менен турмушта асылдыкка, назиктикке жа-

кын.  Башка уруудан жубай таап элди элдештирип би-

риктирүүнү эч эсинен чыгарбайт. Жаңыл мырзанын 

бул максаты көңүлүнүн тереңинен орун тапкан Түлкү 

мырзанын кошунун издеп чыгышынан көрүнөт.  Би-

рок,  айбаттуу баатыр бирок жүрөгү тилеги ак  кызды 

өз каадасы менен колун сурап алууну ойлобогон  Түл-

күнүн кылык-жоругу  Жаңылдын  мырзанын көңүлүн 

ооорутуп намысына тиет. Мындай салттан тыш терс 

пейилдик жорук менен келише албаган Жаңыл Түл-

күнү эрксизден жазалоого мажбур болот. Бирок, ал 

эрксиз жасаган эрдиги үчүн да ичтен азап чегет. Дагы 

бир олуттуу жагдай Жаңыл уруулар аралык айоосуз 

араздашуу согуш учурунда да гендердик ролдук мада-

нияттын эң башкысы энелик инстинктти аттап өтө 

албайт. Каршылашкан тараптын тукуму аталган өз ба-

ласына кол сала албай, айлына алып кетет. Бирок, ба-

лам бар деп ата-энеси, элине айтуудан уялып, кайып-

тан табылган бала катары багып алсын деп перзенти-

нин өмүрүн узартуунун амалын табат.  

Кыргыздардын салттык маданиятында эркектин 

эркек катары бийик даражага көтөрүлүшү ар качан 

баш кошкон жарынын акыл парасатынан көз каранды 

деген ишеним жашап келген. Ошондуктан элдик ма-

калдарда “ Аял жакшы – эр жакшы, увазир жакшы – 

хан жакшы”, “Каптагыны катын билет”, “Катын жак-

шы - эр жакшы”,  “Эрди эр, эрди жер кылган аял” - 

деген элдик пикир жашайт. 

Ата журттун бейпилдигин сактоо багытындагы 

салттык эреже нускалар туруктуу соңку доорлорго 

чейин эле уланып келгендигин  “Алай ханышасы” 

Курманжан датканын  образынан көрүүгө болот. Ал 

аялдардын укугун көңүлгө албаган патриархалдык 

коомдун шарттарында бийликке келген “датка” (гу-

бернатор) даражасын алган биринчи аял болгон. Ал 

кыраакылык, чечендик, калыстык сапаттарына ээ бол-

гон. Алымбек көпкө жок болгондо ордуна Курманжан 

башкарып калган. Ал чачкын уруулардын башын би-

риктире алган. Ал эрдиктин, элин жана тынчтыкты 

сүйүүнүн белгиси болуп калды. Мусулман дүйнөсүн-

дө саясий чөйрөдө “тоо канышасынын” пайда болушу 

кайталангыс көрүнүш.  

Кыргыздарда кыздар менен эркектердин ролдук 

маданиятын өнүктүрүү бардык чөйрөдө анын ичинде 

балдар оюндарда да бекемделген. Мисал иретинде 

“Кыз куумай” оюунундагы гендердик ролдук мада-

нияттын айрым үлгүлөрүнө токтоло кетели. Оюн  

кыргыз коомундагы аял-эркек теңдигинин дагы бир 

кырын ачыкка чыгарат [11]. 

Кыргыз коомунун тарыхындагы гендердик мада-

ний салттардын өрнөктүү жактарын талдоо менен 

бирдикте ошол доорлордун саясий,  диний догмалары 

менен шартталган негативдүү жактары туралуу сөз 

кылбай коюуга болбойт. Арийне, «кыз бала улагада 

эмес төрдө отуруш керек, кыз бала – мейман» де аял-

затына ызаат менен мамиле кылышкан. Турмушка 

чыгаар замат кыз бала үчүн мындай ызаат сый кыйла 

чектелип кыскарган. Муну эл ичинде такай айтылып 

келген «Чыккан кыз, чийден тышкары, төкүнгө конок, 

сырттагы, бүлөсү  болот башканын» - деген көз ка-

раштар да ырастайт. Ошондуктан кыз баланын кандай 

бүлөгө туш келиши олуттуу камтама жаратып кичине 

кезинен эле «багы ачылсын, жакшы жерге түшсүн» 

деген каалоо тилектерин такай кайталап келишкен. 

Бешик куда - наристе бешикте кезинде эле кудалашуу 

салты. Бул салтка ылайык куда түшкөн тарап кыз 

үчүн аз аздап калың төлөп байланышын күчөтүп ту-

рушкан. Балдар эс тарткан күндөн баштап алардын 

келечек тагдыры аныкталганын эстерине бекем салып 

өз ара жоопкерчиликтүү мамилеге багыт берип 

келишкен. Бул салттар канчалык даражада балдардын 

үй бүлөлүк тагдыры туралуу ата-энелердин камкор-

дугунан келип чыккандыгына карабастан көпчүлүк 

учурда жаштардын гендердик эркиндигин чектеп 

аягы трагедия менен бүткөн окуялар көп болгон [12]. 

Кыргыздар арасына исламдын кириши башка 

маселелер менен бирдикте гендердик ролдук мада-

нияттын салттык нормаларына да олуттуу таасир эт-

кен. Шарияттын эрежелери боюнча мүлктү бөлүштү-

рүү укугу же мүлккө карата кожоюндук эркекке атасы 

жана күйөөсүнө берилип аялдар пикирин билдирүү 

укугуна гана ээ болушкан. Мындай эрежелер аялдар-

дын жубайына толук баш ийип көз карандылыгын кү-

чөткөн. Айрым алысты көрө билбеген алангазар эр-

кектер жогорку себептерден улам аялына менчиги ка-

тары карашкан. Аялына кол тийгизип ден-соолугуна 

зыян келтиргенине карабастан бул орой чектен тыш 

жоругу үчүн айыпка жыгылган эмес. Буга коомчулук 

да “Койлуу катын куйрук жейт, эрлуу катын таяк 



  

 

 

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 10, 2020 

  

210 

 

 

 

 

DOI:10.26104/NNTIK.2019.45.557 

жейт» - деп  кадимки көрүнүш катары карашкан. Жу-

байлардын оту күйүшпөй ынтымагы ыдыраган учур-

да ажырашуу зарылдыгы пайда болгондо да аялдар-

дын теңсиздиги ачык байкалган. Ошентип, түрдүү 

коомдук түзүлүштөрдүн саясий жана маданий салт-

тары аял жана эркектердин гендердик маданиятына өз 

изин калтырган. Арийне, бул баалуулуктар башка со-

циалдык-экономикалык шарттардын туундусу.  

